
TA’LIM MUASSASALARIDA JISMONIY TARBIYA VA SPORT
SOG'LOMLASHTIRISH TADBIRLARINING TARBIYAVIY
AHAMIYATI

KALIT SO‘ZLAR: ANNOTATSIYA
sog'lom turmush Magola mazmunida o’quvchi-yoshlarni jismoniy tarbiya va sport
madaniyati,

mashg’ulotlariga jalb etish, ularda sog’lom turmush madaniyati

rfgiﬁloigﬁvosna’ tushunchalarini singdirish va rivojlantirishning pedagogik
motivatsi3;a, shartlari, jismoniy tarbiya va sportning imkoniyatlari va
texnologik jarayon samaradorlik jihatlari o’rganilgan, maqsadli pedagogik jarayonni

tashkil etishning texnologik shart-sharoitlari havola etilgan.

Zamonaviy ta'lim jarayonlarining dunyo miqyosidagi bugungi taraqqiyot uning
tarkibidagi turli ijtimoiy - pedagogik yo’'nalishlar va o’zgarishlar, islohotlar, harakatlarning
ko’pligi ularning rang-barngligi bilan belgilanadi. O’zbekiston respublikasida oxirgi yillarda
jismoniy tarbiya va sportni ommalashtirish, aholi o’rtasida sog’lom turmush tarzini targ’ib
qilish, mamlakatda yuksak madaniyatga ega bo’lgan har tomonlama yetuk hamda jismonan
sog’lom insonni shakllantirish magsadida aholining jismoniy tarbiya va sport sohasida
malaka va bilimlarini orttirishga qaratilgan ustuvor yo’nalishlarni belgilash, shu bilan birga,
jismoniy tarbiya va sport sohasida aholi sog'lig’'ini mustahkamlashga ko’'maklashadigan
aniq dasturlarni amaliyotga joriy etish kabi masalalar o’ta muhim va dolzarbdir.

O’quvchi-yoshlarni jismoniy tarbiya va sport vositasida soglom turmush
madaniyatini rivojlantirish muammosi 0’z yechimini kutayotgan muhim masaladir. Yoshlar
salomatligi holati millat sog’lom salohiyatining muhim tarkibiy qismidir, shuning uchun
o’quvchilar salomatligini saqlash va rivojlantirish, ularda sog’lom turmush tarzini
madaniyatini rivojlantirish bugungi kunda ustuvor ahamiyatga ega. Yoshlar salomatligi
hozirgi jamiyatda ijobiy yechimini topishi zarur bo’lgan eng dolzarb ijtimoiy ahamiyatli
muammolardan bo’lib, mazkur muammoga e’tiborsiz bo’lish, kelajak avlod istigbolini
go’ldan boy berishga teng keladi.

Globallashuv jarayonida jamiyatni modernizatsiyalashning asosiy shartlaridan biri
aholining turmush madaniyatini rivojlantirish va ijtimoiy muhitni sog’lomlashtirishdan
ibarat.

O’quvchi - yoshlarni sog’lom turmush tarzini shakllantirish, rivojlantirishga ta’sir
etuvchi omillarni aniqlash, jismoniy tarbiya va sport vositasida sog’lom turmush tarzini
shakllantirish, sog’lig'ini yaxshilash, sog’lom turmush madaniyatini rivojlantirishning
pedagogik shartlari o’rganiladi va tadqiq etiladi.

O’quvchi - yoshlarda soglom turmush madaniyatini rivojlantirishning umumiy
omillarini, pedagogik vosita sifatida jismoniy tarbiya va sport mashg’ulotlarining tarbiyaviy
ahamiyatini nazariy tahlil qilish va adabiyotlarni o’rganish tadqiqot usullari qo’llanildi.

Sog’'lom turmush tarzi tushunchasi, mazmun-mohiyati, tamoyillari, ta’lim va tarbiya
jarayonida, o’quvchi - yoshlar hamda talabalarda soglom turmush tarzi jismoniy
madaniyatini shakllantirish, rivojlantirish mexanizmlari N.AMeshelkova (2005),

T.M.Kravchenko (2004), B.M.Zimasov (2006), 1.Dj.Manchanov (2001), K.Sodiqov (2007),
O.Jamoliddinova (2010) lar tmonidan o’rganganilgan.

D.J.Sharipova (2010), A.Raxmonov (2012), S.A.Abitova (2019), N.Sh.Mannapova
(2019), Sh.Xankeldiev, A.Abdullaev, Q.Jabborov, R.Hamroqulov, R.Rasulov, A.Hasanov
(2010,2011) lar tomonidan mavzuning ayrim muammolariga bag’ishlangan magqolalari,
o’quv qo’llanmalari birlamchi adabiyot hisoblanadi.

O’quvchi - yoshlarni jismoniy tarbiya va sport vositasida soglom turmush
madaniyatini rivojlantirishning pedagogik shart - sharoitlari, imkoniyatlari va samaradorlik
jihatlari borasida imliy ishlanmalar yetarli deb bo’lmaydi. Mavjud manbaalarda
muammoning umuniy

tomonlari o’rganilib, o’quvchi yoshlar, sog’lom turmush tarzi muammolarini
dolzarbligini e’tirof etib, tadqiqotlar ko’lamini yanada kengaytirish zaruriyat ekanligini
takidlaganlar.

Mavzuga oid mavjud ilmiy manbaalarni o’rganish umumiy o’rta ta’lim maktabi o’quv
tarbiyaviy jarayonida o’tkazilgan kuzatuvlar asosida dars va darsdan tashqari o’tkaziladigan
jismoniy tarbiya va sport mashg'ulotlari vositasida sog’lom turmush madaniyatini
rivojlantirishning pedagogik, texnologik jarayonini tashkil etish shart - sharoitlari
aniglandi:

1. Jismoniy tarbiya va sport mashg'ulotlari vositasida soglom turmush
madaniyatini rivojlantirish ijtimoiy, pedagogik muammo sifatida tavsiflanib, sog’lom
turmush madaniyatini rivojlantirishda jismoniy tarbiya va sportning o’rni va ahamiyati
ochib beriladi hamda umumiy o’rta ta’lim maktablarida imkoniyatlari ko’rsatib beriladi.

2. O'quv jarayoni, jismoniy tarbiya va sport mashg’ulotlari jarayonida o’quvchi-
yoshlar xulg-atvor, odatlar, sog’lom turmush tarzini olib borish, sog’lig'ini saqlash va
rivojlantirishga oid ko’nikmalarga asoslangan bilimlarini takomillashtirish.

3. O’'quv faoliyatiga o’quv texnologiyalarini joriy etish, jismoniy tarbiya nazariyasini
rivojlantiruvchi va shaxsga yo’naltirilgan ta’limning pedagogik nazariyalari bilan
uyg'unlashtirish.

4. O’'quvchi-yoshlarda  sog’lom turmush tarzimadaniyatini rivojlantirishga

yo'naltirilgan noan’anaviy o’qitish usullaridan dars va darsdan tashqari
mashg’ulotlarida joriy etish.

5. O'quvchi-yoshlarni jismoniy tarbiya va sportvositasida sogllom turmush

madaniyatini rivojlantirishning shakl, usul va vositalari qo’llash orqali
samaradorlikka erishish.

6. O'quvchilarda jismoniy tarbiya va sport vositasida sog’lom turmush madaniyatini
rivojlantirish jarayonining samaradorligini ta’'minlovchi mexanizmlarini amalda joriy etish.

Jismoniy tarbiya va sport mashg’ulotlari vositasida sog’lom turmush madaniyatini
rivojlantirish orqali o’quvchilar darajasini ko’rsatuvchi mezonlar, uning samadorlik
darajalarini amaliyotda joriy etish.

Jamiyat rivojlanishining hozirgi bosqichida shaxsning jismoniy madaniyatining
shakllanishi asosan jismoniy tayyorgarlikdan jismoniy sog’ligni saqlash dasturlarini amalga

76



°
IJ o U R NAL Journal of Academic Research and Trends in Educational Sciences (JARTES)
VOLUME 1, ISSUE 7 / ISSN 2181-2675

oshirishga, shaxsning jismoniy o’zini takomillashtirish va psixofizik fazilatlar va
xususiyatlarning rivojlanish darajasining o’zgarishiga yo’'naltirilgan, ko’p qirrali va shu bilan
birga ajralmas jarayondir.

Sog’lom turmush madaniyatini shakllantirish, inson sog’ligini mustahkamlash, uning
jismoniy va funksional imkoniyatlarini oshirishda jismoniy tarbiya va sport muhim
ahamiyat kasb etadi.

Shunday ekan, umumiy o’rta ta’lim maktabi o’quvchilarini jismoniy tarbiya va sport
vositasida sog’lom turmush madaniyatini rivojlantirishning muammosi bo’yicha chuqur
ilmiy tadqiqotlar va izlanishlar olib borishga ehtiyoj mavjud, aynan shu holat mazkur
tadqiqot ishining dolzarbligigni belgilab beradi.

Umumiy o’rta ta'lim maktabi o’quvchilari sog’'lom turmush tarzi madaniyati bo’yicha
mavjud amaliy ahvolni ilmiy o’rganish va o’ziga xos bir necha xususiyat borligini
ko’rsatadi.

Bugungi kunda texnika taraqgiyotining rivojlanib borayotganligi, inson ish
faoliyatida bajaradigan ishlarning o’rnini texnika vositalari egallayotgani kishi salomatligini
mustahkamlashda sa'lbiy ta’sir ko’rsatmoqda. Shunigdek, zamonaviy o’quv jarayoni
ko’pincha o’quvchi-yoshlar salomatligini yomonlashuviga olib kelmoqda.

O’quvchi-yoshlarda sog’lom turmush madaniyatini rivojlantitish masalasi juda
muhimdir. Sog’'lom turmush tarzi avvalo oiladan boshlanadi.

O’quvchi - yoshlarda “Sog’lom turmush madaniyatini” tushunchasini “Sog’lom hayot
kechirish” g’oyasini singdirish asosiy va muhim masala hisoblanadi.

Ta’lim muassasalarida o’quvchi - yoshlarni sog’lig’'ini yomonlashuviga olib
keladigan bir qancha omillar , sabablarlar mavjud. Masalan:

— kun tartibiga to’g’ri rioya qilinmasligi;

— jismoniy mashgqlar bilan shug'ullanmaslik, gigenik talabalar;

— chekish, alkogol moddalarning tarqalishi;

— dam olish va bo’sh vaqtlarini, kompyuter zallari, kafelarda o’tkazishga
bog’lashadi;

Yuqorida ko’rsatib o’tilgan holatlar o’quvchi -yoshlarning o’z vaqtlarini turli xildagi
bekorchililik ishlar bilan bandligi bilan o’tkazib, salomatlik haqidagi madaniyatining
pastligidan, ularning sog’lig’iga beparvolik bilan munosabatda bo’lganligidan dalolat beradi.

Shuning uchun bo’lajak jismoniy madaniyat o’quvchilarini jismoniy tarbiyalash
jarayonida, sog’lom turmush madaniyatini rivojlantirishda, dam olish va bo’sh vaqtni tashkil
qilishda, ta’lim dargoxlarida darsdan tashqari milliy va ommaviy sport to’garaklari
faoliyatini tizimli, samarali tashkil qilish sog’lom turmush madaniyatini shakllantirish,
rivojlantirishda

muhim ahamiyat kasb etadi. Zero, jismoniy tarbiya ishiga motivatsion munosabatni
shakllantirish o’quvchilarda sog’ligni qadriyat yo’nalishi sifatida egallashiga qaratilishi
zarur. Shuning uchun o’quvchi-yoshlarning sog’lom turmush madaniyatini rivojlantirishda
jismoniy tarbiya va sport asosiy maqsadi bo’lib, uning vazifalari tananing funlsional,
moslashuvchan qobiliyatlarini oshirish, shaxsning jismoniy madaniyatini rivojlantirish va

0’z-0’zini rivojlantirishga qaratilgan shaxsni tarbiyalash va rivojlantirishdir. Shuni alohida
ta’kidlash joizki jismoniy tarbiya va sport nafaqat o’quv intizomi, balki o’quvchi-yoshlarning
sog’lom turmush madaniyatini shakllantirishning eng muhim tarkibiy qismi bo’lib jismoniy
va ma’naviy birlikni uyg'unlashtirishga yordam beradi, maktab o’quvchilari salomatligi,
jismoniy va aqliy barkamolligi kabi umuminsoniy qadriyatlarning shakllanishini
ta’'minlaydi.

O’quvchi - yoshlarda jismoniy tarbiya va sport orqali aqliy, axlogiy va jismoniy
sifatlarini rivojlantirish, salomatligini mustahkamlash, ish qobiliyatlarini yaxshilash,
sog’lom turmush madaniyatini rivojlantirish va va sog’lom muxitni yaratishning ko’p qirrali
jarayonida jismoniy tarbiya va sport mashg’ulotlari ahamiyati oshib bormoqda. Chunki
jismoniy tarbiya va sport insonni aqliy - axloqgiy, ma’naviy komillikka, jismoniy barkamol
bo’lishida, ta’lim - tarbiya jarayonining samarali vositasidir.

